
         Краязнаўчы каляндар на 2024 год створаны на аснове кнігі 

“Памяць” Бераставіцкага раёна, “Летапіснай хронікі 

Бераставіччыны”, тэматычнай папкі “Знакамітыя людзі 

Бераставіччыны”, фактаграфічнай картатэкі “Славутыя імёны 

Бераставіччыны”. Папка і картатэка змяшчаюць звесткі 

энцыклапедычных выданняў: Беларуская энцыклапедыя: У 18 

т. - Мінск: БелЭн., 1996-2003. - Т. 1 -16; Беларусь: Энцыкл. 

давед. - Мінск: БелЭн., 1995; Энцыклапедыя гісторыі Беларусі: 

У 6 т. – Мінск: БелЭн., 1993-2001. - Т. 1-6; Мысліцелі і 

асветнікі Беларусі. Х-ХІХ стст.: Энцыкл. давед. - Мінск: 

Бел.Эн., 1995; Энцыклапедыя літаратуры і мастацтва Беларусі: 

У 5 т. - Мінск: БелСЭ, 1984-1987; Беларускія пісьменнікі: 

Бібліягр. слоўн.: У 6 т. - Мінск: БелЭн., 1992-1995; Пяткевіч, А. 

Людзі культуры з Гродзеншчыны: давед. / Аляксей Пяткевіч. - 

Гродна, 2000; Выкладчыкі Гродзенскага дзяржаўнага 

ўніверсітэта імя Я.Купалы: біябіблягр. давед. – Гродна, 1999; 

Заведующие кафедрами и профессора Гродненского 

государственного медицинского (института) университета 

(1958-2003). – Гродно, 2003; Книга героев Гродненской 

области. – Гродно, 2005; Культура Гродзеншчыны: Факты. 

Падзеі. Асобы. – Мінск, 2014; Ермоленко, В.А. 400 имён: 

жизнеописания видных деятелей истории и культуры 

Гродненщины / В.А. Ермоленко, В.Н. Черепица.- Гродно, 2014; 

Гостев, А.П. Известные уродженцы Гродненской области / А.П. 

Гостев. – Гродно, 2016. 

 Адбор юбілейных дат рабіўся ў адпаведнасці са значнасцю 

для гісторыі, эканомікі і культуры краю. Для персаналій 

юбілейнымі вырашана лічыць: 50, 60, 65, 70 ... і далей гадоў. 

Указваюцца сувязі дзеячаў з Бераставіччынай. Даты даюцца па 

новаму стылю, геаграфічныя аб’екты – згодна сучаснаму 

адміністрацыйна-тэрытарыяльнаму дзяленню. 

 Спадзяёмся, што наш каляндар будзе карысным і цікавым 

для шырокага кола чытачоў, краязнаўцаў, бібліятэкараў і для 

ўсіх тых, хто цікавіцца гісторыяй роднага краю.  

 
                                             



 

 

515 гадоў з дня нараджэння Юрыя 

Аляксандравіча Хадкевіча (каля 1509 – 

1569), стольніка і кашталяна трокскага, 

уладальніка Вялікай Бераставіцы (1550-

1569), заснавальніка бераставіцкай лініі 

роду Хадкевічаў. 
 

475 гадоў з дня смерці Хадкевіча 

Аляксандра Іванавіча (1475 - 28.5.1549), 

вядомага дзяржаўнага дзеяча Вялікага 

Княства Літоўскага, аднаго з першых 

уладальнікаў Вялікай Бераставіцы. 

Мястэчка і некаторыя іншыя паселішчы 

перайшлі ва ўладанне сярэдняму сыну 

Аляксандра – Рыгору, каралеўскаму 

падкаморнаму, старасце Ковенскаму (каля 1500 – 

12.11.1572 або 19.11.1573) і малодшаму сыну Юрыю, 

кашталяну трокскаму (каля 1509 – 1569) . 
 

460 гадоў з часу 

бітвы над ракой 

Улай, пры 

Чашніках, паміж 

нешматлікім 

войскам ВКЛ і 30-

тысячным рускім войскам (1564). 

Перамогу атрымала войска ВКЛ, якое 

ўзначальваў вядомы ваеначальнік таго часу, уладальнік 

Вялікай Бераставіцы, гетман Рыгор Хадкевіч.  



 

   420 гадоў з дня нараджэння Яна 

Юзэфавіча Карпа (1604—1644), 

прадстаўніка баярскага роду герба 

“Карп”, падстолія падляшскага (1629), 

уладальніка Малай Бераставіцы (з 1637), 

дзе быў апякунам уніяцкай Успенскай 

царквы, заснаванай яго бацькам Юзэфам 

Карпам у канцы XVI ст. Карпы — першыя ўладальнікі 

Малай Бераставіцы. 
                                                            

     

325 гадоў з дня нараджэння  

ўраджэнца маёнтка Алекшыцы 

Масальскага Міхаіла Юзафа (1699 - 

20.01.1768) пісара вялікага ВКЛ 

(1726), кашталяна Трокскага і 

Віленскага (1742), Вялікага  гетмана  

ВКЛ (1762). 

 

 

295 гадоў з дня нараджэння 

Масальскага Ігнація Якуба 

(30.07.1729 в.Алекшыцы – 

28.06.1794, Варшава), рэлігійнага, 

грамадскага і палітычнага дзеяча 

Рэчы Паспалітай, мецэната, біскупа 

Віленскага (1762), старшыні 

Адукацыйнай камісіі (1773-1780). 

 

 



 

270 гадоў з часу надання (02.08.1754) 

Вялікай Бераставіцы Магдэбургскага 

права з гербам “Вавёрка”. У 1754  -  

1755 гг. нямецкі архітэктар Ян Генрык 

Клем стварае праект бераставіцкай 

ратушы – сімвал самакіравання. 

Фундатарам будаўніцтва ратушы стаў тагачасны 

ўладальнік Вялікай Бераставіцы Ежы Аўгуст Мнішак 

(1715-1778), маршалак надворны каронны, ініцыятар 

надання Магдэбургскага прывілея бераставічанам.  
                                                                                                                        

250 гадоў з часу ўладання Вялікай 

Бераставіцай графскім родам Патоцкіх 

гербу “Пілава”. 1 снежня 1774 г. 

Юзэфіна Амелія (1752-1798), дачка Е.А. 

Мнішка, маршалка надворнага 

кароннага, узяла шлюб з графам 

Станіславам Патоцкім (1752-1805), 

ваяводам рускім, якому ўнесла ў пасаг 

Вялікую Бераставіцу з навакольнымі вёскамі. 

               

250 гадоў з дня нараджэння 

Тышкевіча Тадэвуша (Фадзея) 

(17.09.1774-15.04.1852), дзяржаўнага і 

ваеннага дзеяча Вялікага Княства 

Літоўскага і Расійскай імперыі, які з 

1816 года стаў ўладальнікам маёнтка 

Клепачы (палац Сымфаны) і фальваркаў у навакольных 

вёсках, якія раней належылі Свіслацкаму графству 

(цяпер Бераставіцкі раён).   



 

  230 гадоў з часу (сак.-лістап. 1794)  

паўстання пад кіраўніцтвам 

Тадэвуша Касцюшкі супраць умоў 

другога падзелу Рэчы Паспалітай 

(1793). 20 верасня 1794 года каля 

Вялікай Бераставіцы адбылася бітва 

паміж паўстанцамі і войскамі царскай 

Расіі. 
                                         

                                  

230 гадоў з часу адкрыцця (1793 - 

1794) шпіталя і школы пры касцёле 

Звеставання Найсвяцейшай Панны  

Марыі ў Вялікай Бераставіцы. 

Фундатаркай  будаўніцтва шпіталя 

імя Св.Яна Божага стала графіня Ю.А. 

Патоцкая (1752-1798), уладальніца Вялікай 

Бераставіцы. 

 

 

185 гадоў з дня нараджэння 

Адольфа Дыгасіньскага (1839-1902), 

класіка польскай літаратуры, які ў 

1897-1898 гг. служыў гувернёрам у 

барона Ю. Біспінга ў Масалянах. Там 

ён напісаў аповесць “Заяц” з яркім 

апісаннем маёнтка Масаляны, якая 

стала папулярнай у польскай 

літаратуры. 

 

 



 

205 гадоў з дня нараджэння 

Манюшкі Станіслава (5.05.1819 - 

4.06.1872), беларускага і польскага 

кампазітара, дырыжора. У 1850-1870-

ыя гады неаднаразова бываў на 

Бераставіччыне ў маёнтку Гольні, дзе 

за мясцовым памешчыкам графам 

Ельскім была замужам яго сястра. 

 

140 гадоў з дня нараджэння 

Касьяна Філіпа (1884-1948). 

Ураджэнец в. Паўлюшкі. Удзельнік 

1-й Сусветнай вайны (1914-1918). 

Падпрапаршчык ІІ-й артылерыйскай 

роты камандзіра Медэнга. За поспехі 

ў баях супраць прускіх войск 

узнагароджаны ваеннай адзнакай – 

Георгіеўскім крыжам ІІ, ІІІ, ІV ст. і медалём “За 

храбрасць”.            
                                          

130 гадоў з дня нараджэння Антона 

Дохі (13.06.1894 в. Жукевічы – 1979 

Саколка на Падляшшы), урача аднаго з 

першых доктараў на Бераставіччыне. 

Скончыў медычны факультэт 

Варшаўскага ўніверсітэта (1926). У 

Жукевічах адкрыў уласны шпіталь для 

хворых. З 1939 г. працуе ў шпіталях 

Малай Бераставіцы і Масалянах. З 1949 г. узначальвае 

шпіталь у Саколцы, працуе рэнтгенолагам, вядзе 

дабрачынную дзейнасць.                                             



 

 130 гадоў з дня нараджэння 

Заміроўскага Нікіфара Мацвеевіча 
(1894, в. Дзіневічы — 1948, Масква) 

– савецкі военачальнік, генерал-маёр. 

Удзельнік Грамадзянскай і Вялікай 

Айчыннай вайны, камандаваў 

дывізіяй пры абароне Ленінграда. 
   

 

120 гадоў з дня нараджэння 

Жыжаля Івана Мацвеевіча (1904, 

в.Сыраежкі – 1982, Мінск),удзельніка 

ВАВ (1941-1945), Героя 

Сацыялістычнай Працы (1964), 

Заслужанага будаўніка БССР (1962), у 

1955 - 1959 гг. міністра прамысловага  

будаўніцтва БССР. 

        

                                                                                                     

105 гадоў з дня нараджэння 

Зароўскай Ганны Сямёнаўны (1919, 

Вытагорскі р-н Валагодскай вобл. - 

2004), Заслужанай настаўніцы 

Беларусі (1968), з 1947г. працавала ў 

розных школах Бераставіцкага раёна, 

з 1960г.- настаўніца рускай мовы 

Вялікабераставіцкай СШ, 1971-73гг.- 

намеснік дырэктара па вучэбна-

выхаваўчай рабоце. Узнагароджана 

ордэнам Працоўнага Чырвонага Сцяга.  

 



 

100 гадоў з дня нараджэння Анохіна 

Іллі Няфёдавіча (1924 г. Серпухоў 

Маскоўскай вобласці — 21.10.1946, в. 

Цецяроўка), яфрэйтара пагранічных 

войск, героя Гродзенскага пагранатрада 

заставы “Цецяроўка” (Бераставіцкі р-н). 

Падчас службы здзейсніў гераічны 

подзвіг, затрымаўшы ўзброеную банду 

пры пераходзе дзяржаўнай мяжы. У няроўным баі 

Анохін загінуў. У гонар І. Н. Анохіна названа вуліца ў 

Вялікай Бераставіцы, на пагранзаставе ўсталяваны 

помнік.                                                

95 гадоў з дня нараджэння Лознева 

Віталія Аляксандравіча (1929, Бельскі 

р-н Смаленскай вобл.), навукоўца і 

педагога, кандыдата эканамічных навук 

(1975), дацэнта (1980), выкладчыка 

Гродзенскага сельскагаспадарчага 

інстытута (1976-1990). У 1957-1972 гг. 

працаваў дырэктарам саўгаса 

“Бераставіцкі”.                                       
                                                                                                                                                                                                                     

95 гадоў з дня нараджэння 

Трафіменковай Анастасіі 
Сцяпанаўны (1929, в. Асмолавічы 

Мсціслаўскага р-на Магілёўскай вобл. - 

1987), Заслужанай настаўніцы Беларусі 

(1972). З 1947г. - на педагагічнай 

рабоце ў Бераставіцкім раёне. У1950-

1985 гг. – настаўніца рускай мовы і 

літаратуры Макараўскай СШ.    



 

90 гадоў з дня нараджэння Мароза 

Міхаіла Адамавіча (11.02.1934, в. 

Траццякі), навукоўца, кандыдата 

эканамічных навук (1974), дацэнта 

(1988), Заслужанага работніка 

сельскай гаспадаркі (1992), рэктара 

Інстытута кіравання 

аграпрамысловым комплексам 

Беларусі (з 1985). 

                                        

85 гадоў з дня нараджэння Хвясько 

Генадзія Міхайлавіча (1939, Вялікая 

Бераставіца), навукоўца і дацэнта 

(1980), прарэктара па выхаваўчай 

рабоце Беларускага тэхналагічнага 

універсітэта (з 1997). 

 

 

.80 гадоў з дня нараджэння Пацэнка 

Мікалая Іванавіча (13.01.1944  

в.Вострава Мастоўскага р-на -

24.09.2020), краязнаўца, навуковага 

супрацоўніка Музея Вавёркі ў Вялікай 

Бераставіцы, рэдактара-укладальніка 

кнігі “Памяць” Бераставіцкага раёна 

(1999), лаўрэата прэміі Прэзідэнта 

Рэспублікі Беларусь “За духоўнае 

адраджэнне” (2001) і Прэміі Беларускага прафсаюза 

работнікаў культуры ў намінацыі “Літаратура і 

журналістыка” (2010), Ганаровага грамадзяніна Вялікай 

Бераставіцы (2017).  



 

80 гадоў з дня нараджэння 

Ядкоўскага Казіміра Міхайлавіча 

(1944, в. Вялікія Ёдкавічы), кандыдата 

медыцынскіх навук (1990), галоўнага 

дзіцячага ўролага Гродзенскай 

вобласці, з 1980 года асістэнта 

кафедры дзіцячай хірургіі 

Гродзенскага медыцынскага інстытута               

                                                 

80 гадоў з дня нараджэння Скапца 

Георгія Міхайлавіча (1944, 

в.Бераставічаны), ваеннага навукоўца, 

палкоўніка, доктара тэхнічных навук 

(1995), Заслужанага дзеяча навукі  

Міжнароднай акадэміі інфарматыкі.      

                                                                                  

80 гадоў з часу вызвалення Вялікай 

Бераставіцы і раёна (16.07.1944) ад 

нямецка-фашысцкіх захопнікаў. 

 

80 гадоў з часу ўтварэння (20 

верасня 1944г.) Бераставіцкага раёна з 

цэнтрам у Вялікай Бераставіцы.  

 

 

 

 
 



 

80 гадоў з часу выпуску (верасень 1944) 

першага нумара раённай газеты “Знамя 

Советов”  (рэдактар - С.І. Шэлег).  З 1991 

г.- Бераставіцкая газета. 
 

 

 

 80 гадоў з часу стварэння (1944) 

вытворчага аб’яднання жыллёва-

камунальнай гаспадаркі (Камунгас) ў 

Вялікай Бераставіцы. Першы начальнік – 

М.А. Шульгановіч. У розны час ім 

кіравалі М.В. Шышкін, А.В. Смалей, К.Е. 

Кузікевіч, А.В. Паляк, А.І. Чыж, К.С. 

Семянюк, М.М. Таргун і інш.                     

                                                

80 гадоў з часу  ўтварэння (ліпень 1944)  

цэнтральнай раённай аптэкі. У розны час 

яе ўзачальвалі У.І. Шока, А.В. Сідарэнка, 

Ц.І. Канецкая, А.Л. Пушнякоў. 

 

80 гадоў з часу  стварэння (1944) 

хлебапрыёмнага прадпрыемства ў аг. 

Пагранічны. Яго кіраўнікамі былі Л.І. 

Жыдкоў, І.І. Петрашкевіч, А.І. Умрыхін, 

К.С. Семянюк, Р.П. Навумовіч. 

 

 



 

65 гадоў з дня нараджэння Якаўчука 

Віктара Іванавіча (24.05.1959, в. 

Верхаўляны) – навукоўца, кандыдата 

тэхнічных навук, доктара гістарычных 

навук, акадэміка Беларускай 

інжынернай акадэміі (2002), члена-

карэспандэнта Акадэміі ваенных навук 

Расіі (2011), палкоўніка запаса. 

 

60 гадоў з дня нараджэння Лагады 

Барыса Барысавіча (31.10.1964, г.п. 

Вялікая Бераставіца), беларускага 

тэатральнага рэжысёра, артыста тэатра 

і кіно, пісьменніка. 
 

40 гадоў з дня нараджэння 

Касяноўскай (Вайцейшчык) Ганны 

Станіславаўны (13.07.1984 г, г. п. 

Вялікая Бераставіца), беларускага 

гісторыка, педагога, кандыдата 

гістарычных навук (2013), дацэнта. 
 

10 гадоў з часу адкрыцця для 

наведвання гісторыка-

краязнаўчага “Музея Вавёркі ў 

Вялікай Бераставіцы”. Музей 

заснаваны ў 2012 годзе на аснове 

гарадскога гістарычнага герба “Вавёрка”. Першы 

дырэктар — Галавач А. М.  



 

 

Імянны паказальнік 

 знакамітых людзей-юбіляраў  

 Бераставіччыны 2024 года 

 
Анохін, І. Н. (1924-1946) 

Доха, А. (1894-1979) 

Дыгасінскі, А. (1839-1902) 

Жыжаль, І. М. (1904-1982) 

Заміроўскі, Н. М. (1894-1948) 

Зароўская, Г. С. (1919-2004) 

Карп, Я. Ю. (1604-1644) 

Касьян, Ф. (1884-1948) 

Касяноўская, Г. С. (н. 1984 - ) 

Лагада, Б. Б. (н. 1964 - ) 

Лознеў, В. А. (н. 1929 - ) 

Манюшка, С. (1819-1872) 

Марозаў, М. А. (н. 1934 - ) 

Масальскі, І. Я. (1729-1794) 

Масальскі, М. Ю. (1699-1768) 

Пацэнка, М. І. (1944–2020) 

Скапец, Г. М. (н. 1944 - ) 

Трафіменкова, А. С. (н. 1929 - ) 

Тышкевіч, Т. (1774-1852) 

Хадкевіч, А. І. (1475-1549) 

Хадкевіч, Ю. А. (1509-1569) 

Хвясько, К. М. (н. 1944 - ) 

Ядкоўскі, К. М. (н. 1944 - ) 

Якаўчук, В. І. (н. 1959 - ) 

 
 

 

 

 

 

 

 



 

 

 

 

 

 

 

 

 

 

 

 

 

 

 

Краязнаўчы каляндар Бераставіччыны 

на 2024 год 

 

 

 

 

 

 

 

 

 
 Складальнік               І. У. Антановіч                                                                                                                                                                                  

                                                                                                                                                                 

          Дызайн вокладкі                                          А.Ф. Втарушын 

                                                                                                                                                                       

          Адказны за выпуск                                      С.В. Станкевіч 

                                                                                                                                                                          

          Падпісана да друку                                      20.11.2023 

